
OHPPIID GIHPA 

1. BARGOBIHTTÁ 
 
 
 
Á Č J B O V N F Z G 
 
 
Š I P Ŋ U Ŧ M S Đ C 
 
 
D E H  Ž K  L R T A 
 
 
 
 
 
á č j b o v n f z g 
 
š i p ŋ u ŧ m s đ c 
 
d e h ž k l r t a 

2. BARGOBIHTTÁ 
 
 
 
mu  dá  su  de  go  gal jus 
 
 
sin  šat  lea  ale  dus  fal diet 
 
 
 
 
bahá  álás   fanas  čázis  cizáš 
 
viđas  leaba  giđđa  čuožžu  johka 
 
láppis  seaŋga 
 
 
 
 
reŋgii  guossi  biellu  boaris  
 
heargi  riidet  šaldái  stoahkat    
 
 
 
borahit  oahpaheaddji 

3. BARGOBIHTTÁ 
             
 
 
 
fo  ra  om  val  sám  šeal    
 
diđa  reŋi  buga omas ilas  čiza 
 
 
 
 
 
kilka  skušša  brissá  gosiid   
 
 
brállái  duorrit  vihkat  duoŧá   
 
 
giillaid  gežžii  merggiide meŋkkuiguin 

4. BARGOBIHTTÁ 
 
reahka  reaga  rieban  eadni   
 
jogas  jerren  áddjá  jokŋa  
 
oažžut  mielki 
 
 
 
5. BARGOBIHTTÁ  
 
násti  násttit  vuolgit  vuolggán   
 
noras  norrasa   juolgái  julggiin   
 
oaivái  oaivvi  ráiddus  ráidu  
 
seaŋggain seŋgii  jávri   jávrriin  
 
áibmu  áimmus  čoavjji  čoavji 
 
 
 

6. BARGOBIHTTÁ  
 
boradit    olmmošlaš 

borahit    sápmelaš 

borastit    girjjalaš 

boradišgoahtit  ráhkislaš 

7. BARGOBIHTTÁ 
 
Ánne orru etniin, áhčiin ja unna  
oappážiin veaháš olggobealde gili. 
Áhkku ja áddjá orruba maiddái das 
lahka.  
 
Ovtta beaivvi vulggii áhkku Ánne-gácci 
geahčai. Son lei measta joavdan viesu lusa 
go beana fáhkka ciellagođii. Áhkku suorganii  
nu ahte njaláhasttii ja gahčai. Dat nu bávččagii,  
ja son gulai mii nu roaškkehii. Gurot-juolgi dat lei. 
 
Maid dál galggai dahkat. Áhkku vikkai huikit, 
muhto ii oktage gullan.  
- Gos mu mátke-telefovdna lea?  
jurddašii áhkku. 
Dat gal lei báhcán ruoktot. De oinnii áhkku ahte 
Ánne beana boahtá olles fártta su guvlui. 
- Buorre šiega Čebo, mun soaittán leat doadján 
juolggi, mana Ánne viežžat veahkkin,  
dajai áhkku-riehpu. 
 
Jierbmás beana jorggihii ja ruohtastii 
viesu guvlui. Áhkku gulai beatnaga 
ciellamin issorasat. 
- Áhkku mii lea dáhpáhuvvan? Leat go 
buozas? Amma it jáme áhkku? čierostuvai 
Ánne go soai áhčiin bođiiga áhku lusa. 
 
Áhkku fertii buohcciidvissui. Doppe son lei 
máŋga vahkku. Go áhkku fas beasai ruoktot, 
de divššui áddjá áhku dego son livččii glásas ráhkaduvvon. 

8. BARGOBIHTTÁ 
 
Lásse 
 
Lásse lea unni. 
Son liiko stoahkat. 
Áhčči stoahká Lássiin. 
Lásse riide. 
Áhčči lea Lásse heasta. 
Lásses lea somá. 
Muhtumin lea áhčči 
váralaš ealli. 
Dalle gal Lásse ballá. 

9. BARGOBIHTTÁ 
 
Váralaš 
 
Iŋgá ja su viellja Áigir leigga mannan  
johka-gáddái lobiheamet. 
Lei čakča. 
 
Iŋgá ja Áigir áigguiga stoahkat  
duhkoras-fatnasiin johka-gáttis. 
Iŋgá gahčai johkii. Son suorganii. 
Áigir maid suorganii. 
 
Áigir dohppii Iŋggá biktasiidda. 
Son gaikkehii Iŋggá fas gáddái. 
Iŋgá duorggistii go lei galbmon.  
Son viegai ruoktot. 
 
Dál son lea buozas.  
Son juhká liegga mielkki. 
Son ii sáhte njielasit. 
Sus lea čotta bávččas. 

10. BARGOBIHTTÁ 
 
Davvebiegga ja beaivváš 
 
Davvebiegga ja beaivváš nággáhalaiga  
goappá sudnos lei gievrrat. Dalle bođii olmmoš  
vázzi. Sus lei olgguldas-bivttas badjelis. Soai  
soabaiga ahte dat sudnos gii oaččui olbmo  
nuoladit, lei gievrrat. 
 
Davvebiegga bossugođii maid dal leš nagodan.  
Mađi eanet go bosui, dađi eanet čanai olmmos  
biktasa birra. Loahpas fertii davvebiegga vuollánit. 
 
De iđii beaivváš, ja šattai liekkas ja buorre. Fargga  
nuolai olmmoš dan olgguldas-biktasa. 
 
Davvebiegga gal fertii mieđihit ahte beaivváš lei  
sudnos gievrrat 

9 Bredtvedt gealboguovddáš ja Davvi Statped 2006  
 

 



OHPPIID GIHPA 

 
11. BARGOBIHTTÁ 
 
Davvebiegga ja beaivváš 
 
Beaivvaš ja bieggá eaba soahpan goappá sudnus lei 
gievrrat. 
- Moai fertejetne gávdnat masa maid geavahetne fámuid, 
dajai biegga. 
Soai smiehtaiga veaháš. Dalle soai fuobmáiga olbmo luotta 
alde ja sus lei olgguldas-bivttas badjelis.  
- Son gii munnos oažžu dien olbmo nuollat olgguldas-
biktasa, lea gievrramus, huikkádii biegga. 
Dasa gal lei beaivváš ovtta-oaivilis. Biegga bossugođii maid 
dal leš nagodan. Olmmoš dovddai ahte bieggagođii ja 
čatnalii biktasa čavgadeappo birra. Loahpas fertii bieggá 
vuollánit. 
- Lea mu vuorru, dajai beaivváš. 
Beaivvaš iđii balvva duohken ja báitigođii. Šattai 
lieggaseappo ahte lieggaseappo. Olmmoš bivastuvai 
dainna liegga biktasiin. Dalle son nuolai dan biktasa, ja 
čohkkedii. 
- Mun lean vuoitán, dajai beaivvás. 
Biegga fertii mieđihit ahte beaivváš lei gievrrat. 
 

10 Bredtvedt gealboguovddáš ja Davvi Statped 2006  
 

 



OHPPIID GIHPA 

12. BARGOBIHTTÁ 
 
Davvebiegga ja beaivváš 
 
Davvebiegga ja beaivváš riidaleigga goappá sudnos lea 
gievrrat. Goappašagat oaivvildeigga ahte aiddo son ieš dat 
lei gievrrat, ja eaba soai soabadan.  
- Moai fertejetne gávdnat vuogi mo moai dan iske, 
dajai beaivváš. 
Goappašagat jurddašišgođiiga mo dan sáhtášii bargat. 
Fáhkkestaga áiccaiga albmá vázzašeamen eatnamis. 
Almmái lei coggan assás olgguldas-biktasa ala go lei nu 
čoaskis. 
- Son gii fitne dien albmá nuoladit, lea munnos 
gievrramus, árvalii davvebiegga. 
Dasa gal mieđai beaivváš. Davvebiegga bossugođii. 
Balvvat johte olles leavttuin almmis. Lasttat jorragohtet 
luotta alde ja bajás áibmui. Muorat állanedje biekkas, 
oavssit doddjodedje ja šattai issoras čoaskkis. Almmái 
váccii bieggávuostá, čatnalii biktasa buorebut birra ja 
geahččalii johtit vuosttebiggii. Davvebiegga bijai buot fámui 
oažžut albmás eret dan olgguldas-biktasa, muhto ii masa 
ge ávkin. Almmái doalai biktasais goappasiin gieđain. 
Loahpas fertii davvebiegga vuollánit, ja de lei beaivváža 
vuorru ges. Beaivváš iđii daid čáhpes balvvaid duohken ja 
báitigođii. Áibmo liegganii ja lottit vizardišgohte. Almmái 
eatnama alde illudišgođii go šattai nu buorre dálki. Šattai nu 
báhkka ahte ii šat sáhttán dain assás biktasiin vázzit. Son 
nuolai dan, ja čohkkedii vuoiŋŋasit čáppa dálkkis. 
- Dál gal fertet mieđihit ahte mun lean vuoitán, dajai 
beaivváš. 
De gal vuollánii davvebiegga. 

13. BARGOBIHTÁ 
 
• ČUOHPA CEALKAGIID BOĐU SÁTNIN 

 

• VURKKOT JUOHKE CEALKAGA SIERRA 

 
 
 
............................................................................................... 
 
1  skuvllas mii stoahkat  spábbain 
............................................................................................... 
 
2 mun  ikte  oahpahin iežan    beatnaga    
............................................................................................... 
 
       Viežžat munnje  gápmagiid 
............................................................................................... 
 
3 mannan  geasi manaiga   eadni  ja  áhčči  girdiin
  
............................................................................................... 
 
        lieggariikii 
............................................................................................... 

